Врз основа на член 11 од Законот за социјална заштита (,,Службен весник на РСМ“ бр. 104/19, 146/19, 275/19, 302/20, 311/20, 163/21, 294/21, 99/22, 236/22 и 65/23), член 14 став 1 и 2 од Законот за еднакви можности на мажите и жените („Службен весник на РМ“ бр. 06/12, 30/13, 166/14, 150/15 и „Службен весник на РСМ„ бр. 53/21), член 22 став 1 точка 7 од Законот за локална самоуправа (,,Службен весник на РМ“ бр. 05/02  и „Службен весник на РСМ“ бр. 202/24) и член 16  став 1  точка 7 од Статутот на Општина Богданци (,,Службен гласник на Општина Богданци“ бр. 04/05, 04/11, 04/15, 09/19, 02/20 и 11/21), Советот на Општина Богданци на ден 26.12.2024 година, донесе
ПРОГРАМА

за мерките и активностите на општина Богданци во областа на социјалната заштита во 2025 година

I. ЦЕЛИ
Основни цели на оваа Програма се: обезбедување на активен однос на Општина Богданци кон задоволување на потребите и нтересите на граѓаните од областа на социјалната заштита и одредување на приоритети во решавање на истите во рамките на своите законски овластувања за доброто на своите граѓани, врз основа на направена анализа на состојбите на целокупната сфера на социјалното живеење и идентификувани проблеми во неа.
II. ПРЕДМЕТ 
Предмет на оваа Програма се мерките кои ќе се преземат и активности кои ќе се реализираат во текот на 2025 година, а преку кои ќе се имплементираат надлежностите на Општина Богданци во областа на социјалната заштита.
 III.ПРИОРИТЕТИ 
Со Програмата се предвидува фокусот на активностите на Општина Богданци во областа на социјалната заштита, да биде насочен кон остварување на приоритетните цели на оваа Програма и тоа:
-создавање на услови за помагање на деца на улица (деца без родители и родителска грижа);
-помош за лица со инвалидност;
-помош за деца со воспитно-социјално проблеми;

-помош за деца со пречки во менталниот и телесниот развој;

-помош за деца од еднородителски семејства;

-помош на лица-жени жртви на семејно насилство;

-помош на лица изложени на социјален ризик;

-помош на лица засегнати со злоупотреба на алкохол и дрога;

-помош на стари лица без семејна грижа;
-помош на лица на кои им е потребна итна хирушка интервенција;

-помош на деца и ученици и ученички од воспитно – образовните установи (социјално ранливи категории);
Социјалната заштита што ќе се развива на локално ниво, на граѓаните ќе обезбеди социјална помош и социјални услуги кога тие не се во состојба самостојно да ја остваруваат својата социјална сигурност и кога се во исклучително тешка состојба.

IV. ДРУГИ АКТИВНОСТИ
Општина Богданци ќе доделува еднократна парична помош за новородени деца на територијата на Општина Богданци и тоа:
-еднократна парична помош за првото дете родено во Новата година и
-еднократна парична помош за секое новородено дете во 2025 година.
На овој начин освен што се помагаат семејствата и се потикнува наталитетот, општината ќе може да добие и евиденција за новородени деца во општината на годишно ниво, со што ќе се утврди и дали постои тренд на пораст или опаѓање на бројот на новородени деца во општината.

Општина Богданци го организира превозот на деца со посебни потреби од територијата на општината кои го посетуваат дневниот центар во Гевгелија.

Освен со помош од финансиски и материјални средства обезбедени во Буџетот на општината кои ќе се доделуваат на категориите на лицата согласно оваа програма, општината ќе превземе и други активности, кои најсоодветно ќе одговорат на потребите на граѓаните на општината. 

Како дел од тие активности  се сметаат следните:

-организирање на хуманитарни акции за помош на социјално загрозените лица (собирање на облека, храна, покуќнина и сл.);

-посета на болни и изнемоштени лица;

-соработка со Центарот за социјални работи и со училиштата во општината, а со цел идентификување на децата со социјални проблеми и обезбедување на соодветен третман на истите.
V. ФИНАНСИСКИ СРЕДСТВА
Финансиските средства потребни за реализација на Програмата за социјална заштита во Општина Богданци за 2025 година, ќе се обезбедат од Буџетот на Општина Богданци за 2025 година и тоа:
1.Социјална помош за категориите на граѓани кои се наоѓаат во исклучително тешка состојба и во специфични услови ------------- 400.000,00 ден.

2. Социјална помош за социјално ранливи категории – ученици и деца од воспитните и образовните установи од територијата на општина Богданци ----------------------------------------------------------------------------------------- 100.000,00 ден.

3. Помош на деца со посебни потреби (екскурзии, набавка на опрема, уредување на простории во дневниот центар и сл.) -------------------30.000,00 ден.

4. Еднократна парична помош за новородени деца во 2025 година на територијата во општина Богданци, ------------------------------------300.000,00 ден.
5. Еднократен надоместок во висина од 3.000,00 денари за пензионери од територијата на општина Богданци кои примаат социјална пензија денари................................................................................................100.000,00 ден.

6. Субвенционирање на партиципација за престој во детска градинка во Општина Богданци за семејства чии примања се под 45.000 денари месечно..............................................................................................500.000,00 ден.

7. Еднократна парична помош на семејства со прваче на подрачјето на Општина Богданци............................................................................240.000,00 ден.
8. Финансиска помош за општинска организација на Црвен крст Гевгелија за спроведување на активности на територијата на општина Богданци................................................................................................45.000,00 ден.

9. Субвенционирање на партиципација за престој во детска градинка  за едно дете за семејства кои имаат повеќе од едно дете во градинка.................................................................................................300.000,00 ден.

Средства ќе се исплатат од Буџетот на општина Богданци ставка 471- Социјална заштита ---- 2.050.000,00 ден.
Средствата од точка 1 ќе ги реализира Градоначалникот согласно оваа Програма по претходно поднесено барање од лицата или од нивните старатели поткрепено со соодветна документација (потврда за остварени приходи од УЈП, потврда за невработено лице од АВРСМ и сл.).  Барањата и документацијата ќе ги разгледува тричлена Комисија формирана од страна на Советот на општина Богданци и за истите ќе доставува предлог до Градоначалникот. При одлучувањето, Комисијата има право да побара доставување на дополнителна документација од таа што е доставена, а со цел утврдување на социјалниот статус на барателот.

Во случај на итни и неодложни барања, Градоначалникот има право да донесе решение за доделување на средства за социјална помош за категориите на граѓани кои се наоѓаат во исклучително тешка состојба и во специфични услови и за истото е потребно да ја извести комисијата.
Средствата ќе се реализираат по следните категории на лица:
	Реден број
	Категории на лица за социјална заштита
	Средства

	1.
	Деца на улица (деца без родители и родителска грижа)
	 10.000,00 денари поединечно по  лице

	2.
	Лица со инвалидност
	6.000,00 денари поединечно по  лице

	3.
	Деца со воспитно-социјални проблеми
	4.000,00 денари поединечно по  лице

	4.
	Деца со пречки во ментален и телесен развој
	8.000,00 денари поединечно по  лице 

	5.
	Деца од еднородителски семејства
	 4.000,00 денари поединечно по  лице 

	6.
	Лица –жени жртви на семејно насилство
	 3.000,00 денари поединечно по  лице 

	7.
	Лица изложени на социјален ризик
	 5.000,00 денари поединечно по  лице 

	8.


	Лица засегнати со злоупотреба на алкохол и дрога 
	1.000,00 денари поединечно по  лице 

	9.
	Стари лица без семејна грижа
	5.000,00 денари поединечно по  лице 

	10.
	Лица на кои им е потребна итна хирушка интервенција
	10.000,00 денари поединечно по лице

	11.
	Лица на кои им се потребна средства за патни трошоци до болница
	1.000,00 денари поединечно по лице

	12.
	Лица на кои им се потребна средства за патни трошоци до болница (со придружба)
	2.000,00 денари поединечно по лице

	13. 
	Лица на кои им е потребна медицинска дијагностика
	5.000,00 денари поединечно по  лице


Средствата од точка 2 ќе се реализираат во соработка со воспитните и образовните установи од територијата на општина Богданци (ООУ „Петар Мусев“-Богданци, ООУ „Кирил и Методиј“-Стојаково, СОУ „Богданци“-Богданци и ЈОУДГ „Коста  Поп Ристов Делчев“-Богданци)  кои согласно потребите се должни да набават материјални средства (облека, обувки и сл.) за социјално ранливите ученици и деца. 

Средствата од точка 3 ќе бидат исплатени согласно потребите и договор со Дневниот центар за деца со посебни потреби во Гевгелија.

Средствата од точка 4 ќе ги реализира Градоначалникот согласно оваа Програма по претходно поднесено барање за доделување на еднократна парична помош  поткрепено со соодветна документација и тоа: копија од извод од матична книга на родените за новороденчето, копија од лични  карти на двајцата родители со адреса на живеење на територијата на Општина Богданци, со исклучок за новороденче на самохран родител и копија од трансакциска сметка на едниот родител. Барањето за доделување на еднократна парична помош се поднесува во рок од 90 дена од денот на раѓање на новороденчето и може да го поднесе еден од родителите.
Средствата ќе се реализираат на следниот начин:

	Реден број
	Категории за еднократна парична помош за новородено дете
	Средства

	1.
	еднократна парична помош за првото дете родено во Новата година
	 10.000,00 денари

	2.
	еднократна парична помош за секое новородено дете во 2025 година чии родители имаат живеалиште на територијата на Општина Богданци.
	5.000,00 денари поединечно по  дете


Средствата од точка 5 ќе се реализираат по објавен јавен повик.

Средствата од точка 6 ќе се реализираат во соработка со ЈОУДГ „Коста Поп-Ристов Делчев“-Богданци, за објектите во Богданци и Стојаково. Субвенционирањето од средствата на Буџетот на општина Богданци, ќе можат да го користат жители на Општина Богданци, корисници на детската градинка во Општина Богданци. Субвенционирањето ќе можат да го користат доколку ги исполнуваат следниве критериуми:

-Да имаат вкупни месечни примања по разни основи до 45.000 денари (нето) месечно за двајцата родители или еден родител доколку се работи за самохран родител, остварени во претходната година. Во месечни примања не спаѓаат средства добиени по основ на додаток од право на социјална заштита. Самохран родител е родител кој сам ги врши родителските права и должности за детето, поради тоа што другиот родител е непознат, починат, исчезнат или од оправдани причини привремено или трајно не ги извршува родителските права и должности. 
Барањата ќе се доставуваат до ЈОУДГ „Коста Поп-Ристов Делчев-Богданци. Во прилог на барањето потребно е да се достави:

-Уверение за остварени приходи во претходна година за двајцата родители или еден родител доколку се работи за самохран родител, издадено од УЈП.

-Потврда од Центар за социјални работи доколку се корисници на додаток од право на социјална заштита. 

-Доколку се работи за самохран родител се доставува соодветна документација дека  другиот родител е непознат, починат, исчезнат или од оправдани причини привремено или трајно не ги извршува родителските права и должности.
Средствата од Буџетот на општина Богданци ќе се трансферираат по доставен месечна фактура од страна на детската градинка. Комисијата за социјална помош ќе врши увид во документацијата на корисниците на субвенцијата и може да побара дополнителни документи.
Субвенцијата ќе се користи до исцрпување на средствата предвидени во Буџетот на општината, а согласно капацитетите за згрижување на детската градинка. 
Средствата од точка 7 ќе се реализираат согласно Одлуката за доделување на еднократна парична помош за семејства со прваче на подрачјето на Општина Богданци со бр. 08-1629/15 од 22.08.2022 година.
Средствата од точка 8 ќе се користат за спроведување на активности или набавка на материјали за потребите на општина Богданци организирани од општинска организација на Црвен крст Гевгелија.
Средствата од точка 9 ќе се реализираат во согласност со Правилник.

VI .ЗАВРШНИ ОДРЕДБИ
Градоначалникот на општина Богданци го следи реализирањето на оваа Програма, покренува иницијативи, дава мислења и поднесува предлози во врска со остварување на нејзините цели и активности.

При реализација на Програмата ќе се води родова статистика со цел во иднина да допринесеме за подобро родово одговорно буџетирање во оваа област. Индикатори со кои ќе се следи реализацијата на програмата од родов аспект ќе биде бројот на корисници на социјална помош по пол за категориите на граѓани кои се наоѓаат во исклучително тешка состојба и во специфични услови.
Оваа Програма влегува во сила осмиот ден од денот на објавување во ,,Службен гласник на Општина Богданци“.

Бр. 08-1913/14                                                                  Претседател

26.12.2024 год.                                              на Советот на Општина Богданци

Богданци                                                                           Борис Ванчев
